
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 17-Ի N 304-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը    ո ր ո շ ու մ  է.
1. Հայաստանի Հանրապետության  քաղաքաշինության նախարարին` 
սույն որոշումն ուժի մեջ մտնելուց հետո 1-ամսյա ժամկետում Հայաստանի Հանրապետության աշխատանքի և սոցիալական հարցերի նախարարության հաշվեկշռին, որպես սոցիալական բնակարանային ֆոնդ, փոխանցել Հայաստանի Հանրապետության Շիրակի մարզի Մարալիկ քաղաքի Շիրազի փողոցի թիվ 25, 33 և 34 շենքերը և դրանց շահագործման ընդունող հանձնաժողովի ակտերը` նշված շենքերի նկատմամբ իրավունքների պետական գրանցումն ապահովելու համար:
2. Հայաստանի Հանրապետության աշխատանքի և սոցիալական հարցերի նախարարին`
1) սույն որոշումն ուժի մեջ մտնելուց հետո 1-ամսյա ժամկետում Հայաստանի Հանրապետության կառավարության քննարկմանը ներկայացնել Հայաստանի Հանրապետության կառավարության <<Հայաստանի Հանրապետության անօթևան միայնակ տարեցներին և բնակարանի կարիք ունեցող սոցիալական այլ խմբերին պատկանող քաղաքացիներին սոցիալական բնակարանների բաշխման և հատկացման կարգը հաստատելու մասին>> որոշման նախագիծ,
2) սույն որոշումն ուժի մեջ մտնելուց հետո 3-ամսյա ժամկետում կահավորել Մարալիկի Շիրազի փողոցի 25, 33 և 34 շենքերի 59 բնակարանները Հայաստանի Հանրապետության աշխատանքի և սոցիալական հարցերի նախարարության հաշվեկշռում գտնվող` Հայաստանի Հանրապետության 2003-2007 թվականների պետական բյուջեներով նախատեսված միջոցների հաշվին Հայաստանի Հանրապետության մանկական խնամակալական կազմակերպությունների շրջանավարտների համար ձեռք բերված և պահեստավորված գույքի լրակազմերով. 

3)  սույն որոշումն ուժի մեջ մտնելուց հետո 6-ամսյա ժամկետում ապահովել               Հայաստանի Հանրապետության Շիրակի մարզի Մարալիկ քաղաքի Շիրազի փողոցի թիվ 25, 33, 34 շենքերի (66 սենյակ, որից 59 բնակելի)` որպես պետական սեփականության գրանցումը և սույն որոշման 2-րդ կետի 1-ին ենթակետով սահմանված կարգի հիման վրա  համապատասխան շահառուների հետ կնքել Մարալիկի Շիրազի փողոցի 25, 33 և 34 շենքերի 59 բնակարանների և գույքի անհատույց օգտագործման պայմանագրեր որոշակի ժամկետով,
4) շենքերի պահպանման, տեխնիկական սպասարկման, բնակիչների խնդիրների լուծման կազմակերպման նպատակով  Հայաստանի Հանրապետության 2013 թվականի պետական բյուջեի ձևավորման գործընթացի ժամանակ նախատեսել համապատասխան միջոցներ` աշխատակազմի աշխատավարձերի ու շենքերի ընդհանուր օգտագործման տարածքների պահպանման, ինչպես նաև  էլեկտրաէներգիայի և կապի ծառայությունների դիմաց ծախսերի համար, իսկ 2012 թվականին անհրաժեշտ ծախսերի նախահաշիվը և ֆինանսավորման աղբյուրը մեկամսյա ժամկետում համաձայնեցնել Հայաստանի Հանրապետության ֆինանսների նախարարության հետ: 
3. Սույն որոշման 2-րդ կետի 2-րդ ենթակետում նշված բնակարանները կահավորելու նպատակով գույքի 59 լրակազմի բարձման, Երևանից Մարալիկ տեղափոխման, բեռնաթափման և բնակարաններում տեղադրման համար անհրաժեշտ 995,5 հազ.դրամ ծախսերը կատարել Հայաստանի Հանրապետության 2012 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության համար նախատեսված ընդհանուր հատկացումների հաշվին:

4. Հայաստանի Հանրապետության Շիրակի մարզպետին` Մարալիկի սոցիալական ծառայությունների տարածքային գործակալության միջոցով Հայաստանի Հանրապետության օրենսդրությամբ սահմանված կարգով սոցիալական ծառայություններ մատուցել Հայաստանի Հանրապետության Շիրակի մարզի Մարալիկ քաղաքի Շիրազի փողոցի թիվ 25, 33 և 34 շենքերի բնակիչներին, իսկ այդ շենքերի բնակարանները ազատվելու դեպքում` այդ մասին 3-օրյա ժամկետում տեղեկատվություն ներկայացնել Հայաստանի Հանրապետության աշխատանքի և սոցիալական հարցերի նախարարություն:
5. Հայաստանի Հանրապետության կառավարության 2011 թվականի փետրվարի   17-ի «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» N 304-Ն որոշման 4-րդ կետում <<վարչության կողմից>> բառերից հետո լրացնել <<(բացառությամբ Հայաստանի Հանրապետության օրենսդրությամբ սահմանված սոցիալական բնակարանային ֆոնդի բաշխման դեպքերի)>> բառերը
        6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀՀ քաղաքաշինության նախարար                                                    Վարդան Վարդանյան

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

“Հայաստանի Հանրապետության աշխատանքի և սոցիալական հարցերի նախարարությանն իրավասություն վերապահելու մասին” Հայաստանի Հանրապետության  կառավարության որոշման նախագծի ընդունման անհրաժեշտությունը պայմանավորված է Հայաստանի Հանրապետությունում անօթևան միայնակ տարեցների և բնակարանի կարիք ունեցող սոցիալական այլ խմբերին պատկանող անձանց համար սոցիալական համալիրի ստեղծմամբ:

2.   Ընթացիկ իրավիճակը և խնդիրները


Հայաստանի Հանրապետության պետական բյուջեի հաշվին ավարտին են հասցվել Հայաստանի Հանրապետության Շիրակի մարզի Մարալիկ քաղաքի Շիրազի փողոցի թիվ 25, 33, 34 շենքերը, որոնք նախատեսված են անօթևան միայնակ տարեցների համար: Նշված շենքերի հետագա տնօրինման համար անհրաժեշտ է վերը նշված շենքերը գրանցել որպես պետական սեփականություն, որպեսզի հետագայում սահմանված կարգով տրամադրվեն Հայաստանի Հանրապետությունում անօթևան միայնակ տարեցներին և բնակարանի կարիք ունեցող սոցիալական այլ խմբերին պատկանող անձանց: 
Որոշման նախագծով առաջարկվում է նշված բնակարանները կահավորելու նպատակով գույքի 59 լրակազմի բարձման, Երևանից Մարալիկ տեղափոխման, բեռնաթափման և բնակարաններում տեղադրման համար անհրաժեշտ 995,5 հազ.դրամ ծախսերը կատարել Հայաստանի Հանրապետության 2012 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության համար նախատեսված ընդհանուր հատկացումների հաշվին:

3.   Տվյալ բնագավառում իրականացվող քաղաքականությունը

         Որոշման նախագիծը բխում է Հայաստանի Հանրապետությունում անօթևան միայնակ տարեցների և բնակարանի կարիք ունեցող սոցիալական այլ խմբերին պատկանող անձանց համար սոցիալական համալիրի ստեղծման քաղաքականությունից:

   4. Կարգավորման նպատակը և բնույթը:

         Որոշման նախագծի նպատակն է Հայաստանի Հանրապետությունում անօթևան միայնակ տարեցներին և բնակարանի կարիք ունեցող սոցիալական այլ խմբերին պատկանող անձանց ապահովել բնակարաններով:

     
5. Նախագծի մշակման գործընթացում ներգրավված ինստիտուտները և անձիք 

       Նախագծի մշակումն իրականացվել է Հայաստանի Հանրապետության քաղաքաշինության նախարարության կողմից:

   
6.   Ակնկալվող արդյունքը
       Որոշման նախագծի ըմդունմամբ Հայաստանի Հանրապետությունում անօթևան միայնակ տարեցները և բնակարանի կարիք ունեցող սոցիալական այլ խմբերը կապահովվեն բնակարաններով:
ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ”  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
   
Որոշման ընդունման կապակցությամբ պետական բյուջեում ծախսերի և եկամուտների էական ավելացումներ կամ նվազեցումներ չեն առաջանում:  

ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
             1.   Այլ իրավական ակտերում փոփոխությունների և/կամ լրացումների 
անհրաժեշտությունը
“Հայաստանի Հանրապետության աշխատանքի և սոցիալական հարցերի նախարարությանն իրավասություն վերապահելու մասին” ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

 2.   Միջազգային պայմանագրերով ստանձնած պարտավորությունների հետ 
 համապատասխանությունը
Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:
ՏԵՂԵԿԱՆՔ

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
         1.  Հասարակությանը նախագծի վերաբերյալ իրազեկումը

“Հայաստանի Հանրապետության աշխատանքի և սոցիալական հարցերի նախարարությանն իրավասություն վերապահելու մասին” Հայաստանի Հանրապետության կառավարության որոշման Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

Հաշվարկ
Մարալիկի սոցիալական տան  բնակարանների կահավորման համար անհրաժեշտ ֆինանսական միջոցների
    Մարալիկ քաղաքում սոցիալական տան կազմակերպման նպատակով հատկացված  Շիրազի փողոցի N 25, 33 և 34 շենքերի 59 բնակարանները` ՀՀ 2003-2007թթ  պետական բյուջեի միջոցների հաշվին ձեռքբերված գույքի լրակազմերով  կահավորելու համար անհրաժեշտ է 995.5 հազար դրամ այդ թվում.

1. Տրանսպորտային ծախսեր

    Երևանում պահեստավորված վայրից մինչև Մարալիկ վերոնշյալ բնակարաններ հեռավորությունը հաշվարկվել է 100 կմ: Աշխատանքային կարգով < Լեգարա> ՍՊԸ տրանսպորտային ձեռնարկության կողմից տրամադրված տեղեկատվության համաձայն ԳԱԶ-53 մակնիշի բեռնատար ավտոմեքենայի 1 կմ արժեքը կկազմի 350 դրամ:
  Յուրաքանչյուր ավտոմեքենան մեկ երթուղու ժամանակ կարող է տեղափոխել գույքի 3.7 լրակազմ:

  Այսպիսով 59 լրակազմ գույքի տեղափոխման համար տրասպորտային ծախսերը կկազմեն`

 59 լրակազմ :3.7 X 100կմ X 350 դրամ= 560.0 հազար դրամ 

2. Բարձման, բեռնաթափման և մինչև բնակարան տեղափոխման ծախսերը
    Գույքի լրակազմի մեջ մտնող առանձին տեսակների չափերից և ծավալներով յուրաքանչյուր ավտոմեքենա 3.7 լրակազմ գույքով բարձելու, բեռնաթափելու և մինչև բնակարան տեղափոխելու համար նախատեսվել է 4 մարդ:

 Յուրաքանչյուր ավտոմեքենան 4 մարդով գույքի 3.7 լրակազմ տեղափոխելու համար հաշվարկվում է`

2 ժամ բարձելու, 1.7 ժամ բեռնաթափելու և 2 ժամ բնակարաններ տեղափոխելու համար: Յուրաքանչյուր ժամի արժեքը հաշվարկվել է 1000 դրամ:

 Այսպիսով գույքի բարձման, բեռնաթափման և մինչև բնակարաններ տեղափոխման համար պահանջվող աշխատավարձը կկազմի` 16 մեքենա X 4 մարդ X 5.7 ժամ x 1000 դրամ =364.8 հազար դրամ:

    Սոցիալական վճարը հաշվարկվել է:

    Գույքի տեղափոխումը հատուցվելու է 1 ամսվա ընթացքում, իսկ մեկ մարդու աշխատավարձը կկազմի 91.2 հազար դրամ:

  Սոցիալական վճարի համար անհրաժեշտ  գումարը կկազմի 
 4 մարդ x 7,0 հազար դրամ + (91.2 հազար դրամ – 20,0 հազար դրամ) x 15% x 4=28.0+42.7= 70.7 հազար դրամ

  Ընդամենը աշխատավարձ սոցվճար` 364.8+70.7 = 435.5 հազար դրամ

  59 լրակազմ գույքի ք. Մարալիկ, Շիրազի 25շ, 33շ, 34շ հասցեներ տեղ հասցնելու համար պահանջվող ընդհանուր միջոցների չափը կկազմի 560.0+435.5 = 995.5  հազար դրամ:












